
PROJEKTLIGJIN “PËR SHËNDETIN E BIMËVE”

 
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Ky projektligj synon të përcaktojë rregullat për përcaktimin e risqeve fitosanitare që vijnë nga dëmtuesit si dhe të garantoje mbrojtjen e shëndetit të bimëve, produkteve bimore dhe objekteve të tjera në Republikën e Shqipërisë. Qëllimi kryesor i këtij projektligji është të kujdeset për shëndetin dhe ruajtjen e këtyre burimeve të rëndësishme, si dhe të parandalojë hyrjen dhe përhapjen e dëmtuesve të rregulluar karantinorë dhe jo karantinore në territorin e vendit. 

Kjo masë synon të sigurojë që bimët, produktet bimore dhe objektet tjera të mbrohen nga dëmtuesit që mund të shkatërrojnë këto burime ose të ulin cilësinë e tyre. Ky është një hap i rëndësishëm në ruajtjen e biodiversitetit dhe sigurimin e burimeve natyrore që janë thelbësore për ushqimin, mjedisin dhe ekonominë.

Për të arritur këtë qëllim, ky projektligj synon të krijojë një bazë ligjore të fortë dhe efektive për të mbrojtur shëndetin e bimëve, produkteve bimore dhe objekteve të tjera. Në mënyrë të veçantë, ky projektligj synon të sigurojë një sistem të efektshëm të monitorimit dhe kontrollit të dëmtuesve, si dhe të vendosë masat e nevojshme për të parandaluar hyrjen e tyre në territorin e vendit.

Në përfundim, ky projektligj konsiderohet një hallkë e rëndësishme në zinxhirin ushqimor dhe në ruajtjen e mjedisit. Përmes rregullave dhe masave të përcaktuara në këtë projektligj, synohet të sigurohet që bimët dhe produkte bimore të jenë të sigurta dhe të shëndetshme për konsumatorët dhe të mbetën burime të qëndrueshme për të ardhmen.

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Vlerësimi i këtij projektligji është i rëndësishëm dhe ka për qëllim të adresojë dhe të zgjidhë sfidat thelbësore që lidhen me sigurinë ushqimore dhe mbrojtjen e shëndetit të qytetarëve në Republikën e Shqipërisë. Kjo është një përpjekje e rëndësishme e qeverisë për të garantuar që konsumatorët të kenë besim të plotë në cilësinë dhe sigurinë e produkteve të tyre ushqimore, me bazë bimore.

Këtë ligj i kushtohet një rëndësi të veçantë garantimit të shëndetit publik dhe mbrojtjes së interesave të konsumatorëve. Duke përfshirë rregullat për dëmtuesit e rregulluar, jo karantinore dhe karantinorë, projektligji ka një kujdes të veçantë për të parandaluar hyrjen dhe përhapjen e dëmtuesve potencialisht të dëmshëm të cilët mund të prekin prodhimin primar, bimët dhe produktet bimore.

Përmes forcimit të sistemit të monitorimit dhe kontrollit të zinxhirit ushqimor, projektligji synon të sigurojë që bimët dhe produkte bimore të jenë të pastra nga rreziqet e dëmtimit dhe të sigurta për konsumatorët. Kjo është një ndërhyrje e rëndësishme që ndikon në cilësinë e ushqimit dhe në shëndetin e popullatës.

Në përfundim, vlerësimi i këtij projektligji është pozitiv dhe reflekton angazhimin e qeverisë për të siguruar sigurinë ushqimore dhe mbrojtjen e shëndetit të qytetarëve. Këto masa janë të rëndësishme për të ndërtuar një mjedis më të sigurt dhe të shëndetshëm për të gjithë.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Hartimi i një ligji të ri “Për të huajt” erdhi si nevojë e përmirësimit të vazhdueshëm të kuadrit të politikave migratore në vend, duke përafruar me tej legjislacionin për migracionin me acquis të BE-së dhe konventat ndërkombëtare në kuadër të procesit të integrimit në BE, si dhe miratimi paralelisht i normave ndërkombëtare në këtë fushë. 


IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji “Për shëndetin e bimëve” është hartuar në mbështetje të neneve 78 e 83, pika 1, të Kushtetutës së Republikës së Shqipërisë. 

V. VLERËSIMI I SHKALLËS SË PËRAFRIMIT ME ACQUIS e BE-së (PËR PROJEKTAKET NORMATIVE)

Në kuadër të vijimit të procesit të përafrimit të legjislacionit shqiptar ne fushën e  shëndetit të bimëve me acquis të BE-së, projektligji synon përafrim të pjesshëm me legjislacionin e Bashkimit Evropian, dhe konkretisht me direktivën e poshtë cituar, për të cilën është përgatitur dhe tabela e përputhshmërisë: 

Rregulloren (BE) 2016/2031 të Parlamentit Evropian të Këshillit të datës 26 tetor 2016 “Për masat mbrojtëse kundër dëmtuesve të bimëve” që ndryshon Rregulloren (BE) Nr. 228/2013, (BE) Nr. 652/2014 dhe (BE) Nr. 1143/2014 i Parlamentit Evropian dhe i Këshillit dhe duke shfuqizuar Direktivat e Këshillit 69/464/EEC, 74/647/EEC, 93/85/EEC, 98/57/EC, 2000/29/EC, 2006 /91/EC dhe 2007/33/EC, numër CELEX 02016R2031, Fletorja Zyrtare e Bashkimit Evropian, Seria L 317 datë 23.11.2016, faqe 4-10.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektligji ka XII kre, të cilat kanë përmbajtje si më poshtë:

KREU I,i përcakton dispozitat e përgjithshme, lidhur me objektivin, fushën e zbatimit dhe përkufizimet.

KREU II, përcakton organizimin dhe funksionimin e shërbimit të shëndetit të bimëve lidhur me shërbimin e shëndetit të bimëve, përbërjen e shërbimit të shëndetit të bimëve, autoritetet kompetentet dhe përgjegjësitë e autoriteteve kompetente.
 
KREU III, përcakton financimin i shërbimit të shëndetit të bimëve lidhur me financimin dhe përdorimin e tij.

KREU IV, përcakton dëmtuesit karantinorë lidhur me përcaktimin e tyre, ndalimin e hyrjes, lëvizjen, mbajtjen, shumëzimin ose përhapjen të dëmtuesve karantinorë, njoftimin për një rrezik të afërt, informacionin që i jepet operatorëve profesionistë mbi dëmtuesit karantinorë, informacionin për publikun, masat e menjëhershme nga operatorët profesionistë, Çrrënjosjen e dëmtuesve karantinorë, krijimin e zonave të shënuara, vrojtimet dhe modifikimet e zonave të shënuara si dhe heqja e kufizimeve, vrojtimet mbi dëmtuesit karantinorë, programet e vrojtimeve shumëvjeçare dhe mbledhja e informacionit, vrojtimet e dëmtuesve prioritarë, planet e kontigjencës për dëmtuesit prioritarë, masat kombëtare për dëmtuesit specifikë karantinorë, masat në lidhje me dëmtuesit që nuk janë të përfshirë në listën e dëmtuesve karantinorë si dhe njohja dhe detyrimet e zonave të mbrojtura.

KREU V, parashikon dispozitat lidhur me masat në lidhje me bimët, produktet bimore dhe objektet e tjera.

Seksioni 1, parashikon masat në lidhje me hyrjen në territorin e Republikës së Shqipërisë

Seksioni 2, parashikon masat në lidhje me zonat e mbrojtura.

Seksioni 3, parashikon masa të tjera në lidhje me bimët, produktet bimore dhe objektet e tjera

KREU VI, parashikon regjistrimin e operatorëve profesionistë dhe gjurmueshmërinë 
KREU VII, parashikon certifikimin e bimëve, produkteve bimore dhe objekteve të tjera.
Seksioni 1, parashikon përcaktimet për certifikatat fitosanitare të nevojshme për hyrjen e bimëve, produkteve bimore dhe objekteve të tjera në territorin e Republikës së Shqipërisë.
Seksioni 2, parashikon përcaktimet për pasaportat  bimore që kërkohet për lëvizjen e bimëve, produkteve bimore dhe objekteve të tjera brenda territorit të republikës së Shqipërisë.
Seksioni 3, parashikon përcaktimet për lëshimin e vërtetimeve të tjera.
Seksioni 4, parashikon përcaktimet për eksportin e bimëve, produkteve bimore dhe objekteve të tjera nga territori i Republikës së Shqipërisë.
KREU VIII, parashikon dispozitat për mbledhjen, përdorimin dhe shkëmbimin e informacionit.
KREU IX, parashikon dispozitat rregullatore në lidhje me zbatimin e masave mbrojtese kundër dëmtusve dhe formatin dhe rregullat per pasaportën bimore si dhe modeli i certifikatave fitosanitare.
KREU X, parashikon dispozitat për kundërvajtjet administrative.
KREU XI, dispozitat e fundit që kanë të bëjnë me shfuqizimet, dispozitat kalimtare dhe hyrjen në fuqi.

Projektligji ka në total 116 nene.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Me zbatimin e këtij ligji ngarkohet Ministria e Bujqësisë dhe Zhvillimit Rural dhe Institucionet e varësisë 

VIII. PERSONAT DHE INSTITUCIONET QË KANË KONTRIBUUAR NË HARTIMIN E PROJEKTAKTIT

Projektligji është iniciativë e Ministrisë së Bujqësisë dhe Zhvillimit Rural hartuar në bashkëpunim dhe me suportin e projektit “Për e sigurisë ushqimore” ne kuadër dhe pjesë e projektit “Mbështetje për standardet e sigurisë ushqimore, veterinare dhe fitosanitare” i cili është projekt i financuar nga BE dhe i zbatuar nga Autoriteti i Sigurisë Ushqimore të Irlandës (FSAI) përfshirë Autoritetin Finlandez të Ushqimit, Departamentin (Ministria) e Bujqësisë, Ushqimit dhe Detit, si dhe CBS Creative Business Solutions në Shqipëri.

[bookmark: _Hlk148613260]Ky projektligj është hartuar nga Grupi i Punës i ngritur për hartimin e projektligjit “Për shëndetin e bimëve në Republikën e Shqipërisë”  ne te cilin kanë marrë pjesë përfaqësues të Ministrisë së Bujqësisë dhe Zhvillimit Rural, Autoritetit Kombëtar të Ushqimit, Institutit të Sigurisë Ushqimore dhe Veterinarisë, Autoriteti Kombëtar i Veterinarisë dhe Mbrojtjes së Bimëve, Universiteti Bujqësor i Tiranës, ekspertë lokalë dhe ndërkombëtarë. 

Në vijim të procesit të hartimit të këtij projektligji, në datat 11, 12 dhe 13 Tetor 2023, është zhvilluar workshop me përfaqësuesit e Grupit të madh të Punës, me qëllim finalizimin e një draft projektligji të dakordësuar. 

Projektligji është publikuar për konsultim publik në regjistrin përkatës elektronik për njoftimet dhe konsultimin publik (RENJK), gjithashtu, nëpërmjet sistemit të e-akteve do të dërgohet për mendim në ministritë e linjës dhe tek institucionet si, Autoriteti Kombëtar i Ushqimit, Instituti i Sigurisë Ushqimore dhe Veterinarisë etj




IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Efekte financiare shtesë për buxhetin e shtetit nëse do ketë do përllogariten pasi të përfundoj plotësisht në aspektin e vendimmarrjes mbi organizimin e shërbimit të shëndetit të bimëve në zbatim të këtij projektligji.


[bookmark: _GoBack]
MINISTËR


   Anila Denaj                                                   

